
BETH YW’R RHWYDWAITH PENCAMPWYR?

Mae’r Rhwydwaith Pencampwyr yn rhan o Gwent BOOST, prosiect newydd ar gyfer taclo digartrefedd yn Ne Cymru.
Rhwydwaith ydyw o bobl o’r Sector Rhentu Preifat sy’n ymrwymedig i fynd i’r afael ag anghydraddoldeb a gwahaniaethu wrth rentu.
Panel cynrychiolwyr
Mae gennym Banel Tenantiaid a Phanel Landlordiaid sydd wedi’u ffurfio o bobl gyda phrofiad o rentu preifat. Mae pob Panel yn cwrdd bob 6-8 wythnos mewn lleoliadau cymunedol ledled Gwent. Yn ystod y cyfarfodydd, mae aelodau’r Panel yn trafod y materion cydraddoldeb allweddol ym myd rhentu preifat, gan ddefnyddio eu profiad a’u harbenigedd eu hunain.

Rydym wedyn yn gweithio gyda’n gilydd i gynhyrchu gwell gwybodaeth, canllawiau a deunyddiau hyfforddiant i gefnogi eraill yn y sector. Caiff y deunyddiau hyn eu rhannu’n eang ar draws rwydwaith y prosiect.

Mae cyfle hefyd i’n Paneli ddylanwadu ar bolisi tai yng Nghymru drwy gyfrannu at ymgynghoriadau a grwpiau ffocws Llywodraeth Cymru. Gellir dod o hyd i fwy o wybodaeth am hyn yma.
Fforymau a digwyddiadau
Rydym yn cynnal digwyddiadau rhwydweithio rheolaidd ar gyfer pobl yn y Sector Rhentu Preifat. Rydym yn cynnal fforymau landlordiaid a thenantiaid, cinio cymdeithasol, a sesiynau galw heibio i gynnig cyngor. Mynychir y digwyddiadau hyn gan denantiaid, landlordiaid a phobl sy’n gweithio gyda llety rhent preifat (fel swyddogion y cyngor). Cynhelir y digwyddiadau hyn ledled De Cymru, maent yn rhad ac am ddim ac yn gyfle i ddysgu, rhwydweithio, cymdeithasu a chael gafael ar gymorth neu arweiniad. Gallwch weld beth sydd ar y gweill yma.
Ymchwil parhaus
Rydym yn gwrando ar brofiadau tenantiaid a landlordiaid ledled Cymru ac yn dysgu ganddynt i lywio ein gwaith yn barhaus. Rydym yn defnyddio amrywiaeth o ddulliau ymchwil megis cyfweliadau uniongyrchol, arolygon ar-lein a dadansoddi data i greu darlun o gyflwr y maes rhentu preifat. Mae hyn yn rhan hollbwysig o’n gwaith ac mae’n llywio popeth a wnawn. Cofrestrwch yma i gymryd rhan.

